
 1 

 
 

Говор на Амбасадорката на дипломирањето на УЈИЕ 
6 јуни 2008 

 
 
Добро утро. Пред да одиме понатаму, би сакала сите ние да дадеме голем аплауз 
на една посебна група на луѓе: на родителите. Без нив ниеден одвас не би бил 
присатен на оваа дипломска церемонија. 
 
 Ректор Абази, родители, декани, наставен кадар, гости, студенти и особено 
дипломци.   
 
Чест ми е да присуствувам денес на вашето дипломирање. Ви благодарам за 
поканата. Вие сте талентирана група на млади луѓе кои започнуваат нова фаза во 
животот. Имате научено многу од предавањата, но и едни од други. Имавте 
драгоцена можност да учите на англиски, македонски и албански јазик, но и да 
научите други јазици, како на пример француски. Извлековте корист од високо 
квалитетните служби за поддршка, како што е центарот за градење кариера, што ќе 
ве подготви за светот на работа. 
 
Сите знаеме дека, за жал, високата невработеност значи дека формалните работни 
места се лимитирани. Се надевам дека кога ќе размислувате за следните чекори, 
нема да мислите само за постоечките работи места што се плаќаат, туку дека ќе 
бидете креативни и ќе ги истражите можностите сами да создадете работни места, 
пракси и невладини организации. На сите овие начини може да добиете драгоцено 
искуство, да учите на работното место и да ги покажете вашите способности на 
идните работодавци.  
 
Без оглед на тоа дали сте граѓани на Македонија или на некоја од околните земји, 
вие сте дел од регион кој брзо се менува. Промена значи неизвесност, но исто така 
значи и можност. Вашите години минати на УЈИЕ ви ги даваат потребните средства 
за личен успех и за да допринесете кон подобра иднина за сите.  
 
Многу сум горда што американскиот народ – заедно со европските пријатели – го 
поддржуваат овој прекрасен универзитет уште од неговото формирање пред седум 
години. Гледајќи ве вас, знам дека оправдано сме инвестирале во УЈИЕ. Како и 
вашите колеги кои досега имаат дипломирано УЈИЕ, вие искористивте голем дел од 
можностите кои овој универзитет ви ги понуди.   

Се надевам дека сите вие ќе бидете активни, ангажирани граѓани. Како што покажаа 
неодамнешните избори во Македонија, никој не може да ги присвои демократијата и 
граѓанските права. Нив мора сите секојдневно да ги бранат. Не да ги бранат со 
оружје или со закани, туку со инсистирање на владеење на правото и на правата на 
луѓето, и со тоа што избраните функционери и јавните институции ќе бидат 
одговорни за своите дела.   
 
Ова е една земја и како една земја има и мора да имплементира еден закон кој ќе 
важи за сите, како и едни права и одговорности за сите граѓани и на сите државни 
службеници.   
 
Насиството и заплашувањето на кои бевме сведоци пред и за време на изборите се 
закана која ќе им наштети на ацпирациите за Евро-Атлантската интеграција на 
Македонија. Тоа беше сериозено назадување. Но доколку има широко 
распространето прегласување без насилство, заплашување или дополнителни 
измами, тогаш постои добра шанса да се подобри не само меѓународниот имиџ на 
Македонија, туку, што е уште поважно, да се врати довербата на граѓаните. 
 
Ова се големи прашања и предизвици. Можете да се запрашате “Што можам да 
сторам? Јас сум само една личниост.” Верувајте ми, можете многу да направите. А, 
доколку не направите ништо, и тоа ќе има силно влијание – и тоа негативно. 
 
Во изминативе неколку години на УЈИЕ учевте, живеевте, работевте и се дружевте 
со луѓе кои се поинакви од вас. Имавте шанса да се збогатите од мултикултурната и 
мултилингвална средина. Видовте дека стереотипи се погрешни и штетни и дека тоа 
што е различно не е подобро или полошо, инфериорно или супериорно, туку само 
различно.   
 
Ова се искуства, лекции и знаење кои можете да ги споделите со поширокото 
општество. Можеби сте една личност, но треба да постигнете уникатен придонес, 
како на пример, во областа на развој на толеранција.   
 
Би сакала да привршам со тоа што повторно ќе ви честитам за се што сте 
постигнале за да стигнете до тука. Верувам дека можете и дека ќе постигнете голем 
успех. 
 
Ви благодарам. 
 

 

 


